
Shri Ganesha Stotram Jajalirkritam

ஜாஜலிர்க்ரு’தம் ஶ்ரீக³ணேஶஸ்தோத்ரம்

॥ ஶ்ரீக³ணேஶாய நம: ॥
ஜாஜலிருவாச ।
நமஸ்தே ப்³ரஹ்மநாதா²ய ப³ல்லாலேஶஸ்வரூபிணே ।
ப³ல்லாலவரதா³த்ரே தே க³ணேஶாய நமோ நம: ॥ 110॥
விக்⁴நேஶாய மஹாவிக்⁴நநாஶநாய பராத்மநே ।
ப⁴க்தாநாம் ப⁴க்தநாதா²யாப⁴க்தாநாம் விக்⁴நகாரிணே ॥ 111॥
பராத்பரதராயைவ ஸகு³ணாய சதுர்பு⁴ஜ ।
நிர்கு³ணாய தயோர்யோகே³ ஹேரம்பா³ய நமோ நம: ॥ 112॥
வக்ரதுண்டா³ய தே³வாயைகத³ந்தாய மஹோத³ர ।
லம்போ³த³ராய ஸர்வேஷாம் மாத்ரே பித்ரே நமோ நம: ॥ 113॥
ஸ்வாநந்த³வாஸிநே துப்⁴யம் ஸதா³ஸ்வாநந்த³போ⁴கி³நே ।
நாநாமாயாப்ரசாலாய மாயிகாய நமோ நம: ॥ 114॥
ஸித்³தி⁴பு³த்³தி⁴பதே துப்⁴யம் ஸித்³தி⁴பு³த்³தி⁴மயாய தே ।
அமேயஶக்தயே சைவ ஶக்திஹீநாய தே நம: ॥ 115॥
தே³வாய தா³நவாயைவ தே³வதா³நவமர்தி³நே ।
ஸர்வாகாராய ஸர்வேப்⁴யோ ஹீநாய தே நமோ நம: ॥ 116॥
யோகா³நாம் யோக³நாதா²ய ஶாந்தீநாம் ஶாந்திரூபிணே ।
ப்³ரஹ்மணாம் பதயே துப்⁴யம் சிந்தாமணே நமோ நம: ॥ 117॥
கிம் ஸ்தௌமி த்வாம் க³ணாத்⁴யக்ஷ யத்ர வேதா³ விஸிஸ்மிரே ।
த⁴ந்யோऽஹம் ஸர்வபா⁴வை: பஶ்யாமி த்வாம் யோக³ரூபிணம் ॥ 118॥
ஏவமுக்த்வா க³ணேஶாநம் நநாம ப⁴க்திபா⁴வத: ।
தமுத்தா²ப்ய க³ணேஶாநோ ஜகா³த³ ப⁴க்தவத்ஸல: ॥ 119॥
(ப²லஶ்ருதி:)
ஶ்ரீக³ணேஶ உவாச ।
த்வயா க்ரு’தமித³ம் ஸ்தோத்ரம் ஸர்வஸித்³தி⁴கரம் ப⁴வேத் ।
பட²தாம் ஶ‍்ரு’ண்வதாம் விப்ர மயி ப⁴க்திவிவர்த⁴நம் ॥ 120॥

வராந் ப்³ரூஹி மஹாபா⁴க³ தா³ஸ்யாமி மநஸீப்ஸிதாந் ।
தபஸா ப⁴க்திபா⁴வேந துஷ்டோ வ்ரதேந நிஶ்சிதம் ॥ 121॥
இதி ஜாஜலிர்க்ரு’தம் ஶ்ரீக³ணேஶஸ்தோத்ரம் ஸம்பூர்ணம் ॥
- ॥ முத்³க³லபுராணம் அஷ்டம: க²ண்ட:³ । அத்⁴யாய: 37 । 8.37 110-121॥
- .. mudgalapurANaM aShTamaH khaNDaH . adhyAyaH 37 . 8.37 110-121..

